
Annotatsiya. Mazkur maqolada imij fenomeni zamonaviy ijtimoiy-kommunikativ 
jarayonlar kontekstida kompleks va tizimli yondashuv asosida tadqiq etilgan. Imij 
tushunchasining nazariy asoslari, uning ijtimoiy ongdagi aks etish mexanizmlari hamda 
kommunikativ makondagi funksional ahamiyati ilmiy jihatdan asoslangan. Shuningdek, 
imijning konseptual talqinlari, tizimli komponentlari va shakllanish omillari aniqlangan. 
Maqolada imijning namoyon bo‘lish shakllari, o‘zaro bog‘liqligi hamda ijtimoiy idrok 
jarayonidagi roli ochib berilgan. Shu bilan birga, imijni yaratish va boshqarish jarayonida 
qo‘llaniladigan kommunikativ strategiyalar (pozitsiyalash, manipulyatsiya, vizuallashuv, 
verbalizatsiya) hamda texnologik instrumentlar ilmiy nuqtai nazardan yoritilgan. Imijni 
konstruksiya qilish jarayonining bosqichlari, strategik rejalashtirish tamoyillari va teskari 
aloqa mexanizmlarining ahamiyati alohida o‘rganilgan.

Kalit so‘zlar: imij, qiyofa, obraz, tasvir, texnologiya, bosqich, funksiya, strategiya, 
taktika, instrument, format.

Kirish

Imij nazariyasi nisbatan yangi ilmiy tadqiqot sohasi hisoblanib, u psixologiya, ijtimoiy 
falsafa, madaniyatshunoslik, antropologiya, iqtisodiyot va boshqa fanlar doirasida 
o‘rganib kelinmoqda. Jamoatchilik ongida ushbu nazariya shaxsning hayotiy 

muvaff aqiyati, individual yoki jamoaviy faoliyatining samaradorligi va natijadorligini 
belgilovchi muhim ijtimoiy qadriyat sifatida mustahkam qaror topmoqda1.

“Imij” tushunchasi, aksariyat ilmiy kategoriyalar singari, keng va tor ma’nolarda 
talqin etilishi mumkin. Keng ma’noda ijtimoiy qiyofa subyektning tabiiy hamda max-

1 Перелыгина Е. Б. Психология имиджа: Учеб. пособие. М., 2002. – C.12.

sus shakllantirilgan xususiyatlari majmui 
haqidagi jamiyatda shakllangan umumiy 
tasavvur sifatida izohlanadi. Tor ma’noda 
esa imij subyektning ongli ravishda 
yaratilgan obrazi bo‘lib, u mazkur subyekt-
ga qo‘shimcha ijtimoiy-psixologik va 
aksiologik qiymatlar bilan boyitilgan. 
Bunday obraz, o‘z navbatida, subyekt haqi-
da muayyan taassurotlar, unga nisbatan 
munosabat va baholarni shakllantirish im-
konini beradi.

“Imij” atamasining etimologiyasi lotincha 
imago so‘ziga borib taqaladi. Ushbu so‘z 
dastlab “qiyofa”, “aks”, “tasvir” ma’nolarini 
anglatgan. Ingliz tilidagi image shakli 
“obraz” yoki “tasvir” tarzida tarjima 
qilinadi. Rus tilida esa “imidj” ko‘rinishida 
qo‘llanilib, yangi ilmiy-amaliy yo‘nalish 
– imijologiya fanining shakllanishiga asos 
bo‘lgan2.

Ingliz tilida “image” so‘zi bitta emas, 
kamida beshta ma’noga ega: “obraz”, 

2 Константинова В.Г. Феномен имиджа в научных 
исследованиях // Вестник КГУ им. Н.А. Некрасова, 2011. – Том 
17. – C.222.

“haykal (but)”, “o‘xshashlik”, “metafora”, 
“ikona”. Ingliz nutqida esa image so‘zi 
ko‘proq “obraz” ma’nosida qo‘llaniladi. A. 
Yu. Panasyukning ta’kidlashicha: “Ingliz 
tilida so‘zlashuvchi mamlakatlarda imijni 
shakllantirish muammolariga bag‘ishlangan 
professional adabiyotlarda image atamasi 
inson psixikasida obyekt yoki hodisaning 
muayyan xususiyatlarining obraz shaklida 
aks etishi, mutaxassislar tomonidan esa 
‘obraz’ sifatida talqin qilinishini anglatgan. 
Ya’ni obyektning nafaqat ‘moddiy’ 
(ko‘rinadigan) xususiyatlari, balki uning 
‘ideal’ (ko‘rinmaydigan) xususiyatlari 
majmui sifatida tushunilgan”3.

Zamonaviy rus tilida inglizcha “image” 
so‘zi shunchalik keng ma’no va mazmun 
kasb etganki, uni to‘laqonli ravishda 
multimadaniy ramzlar toifasiga kiritish 
mumkin. Qiyofa, motiv, rol, amplua, niqob, 
tipaj, moda, tashqi ko‘rinish (fasad) kabi 

3 Панасюк А.И. Имидж: определение центрального понятия 
имиджелогии. Доклад на открытом заседании президиума 
академии имиджелогии, 26.03.2004. (http:// www.academim.
org/).

“Imij” tushunchasiga nisbatan keng qo‘llaniladigan asosiy uchta ma’no mavjud:

tushunchalar uning mazmuniy qirralarini 
to‘liq qamrab olmagan deb hisoblash 
mumkin bo‘lgan ma’nolar ro‘yxatidir4.

Demak, imij tushunchasi shaxs, ijtimoiy 
institut, kasbiy faoliyat, brend yoki 
mahsulotning ijtimoiy ongda shakllangan 
qiyofasi va baholovchi tasavvurlar tizimini 
ifodalovchi ko‘p qirrali, universal ilmiy 
kategoriya sifatida namoyon bo‘lmoqda5.

Asosiy qism

XXI asrning birinchi o‘n yilligida shakl-
lantirilgan tasavvurni ijtimoiy fenomen si-
fatida tadqiq etishga bag‘ishlangan funda-
mental ilmiy ishlar yuzaga keldi. Xususan, 
A. Yu. Panasyuk, G. G. Pocheptsov, I. A. 
Fedorov6 va boshqalarning ilmiy asarlarida 
mazkur tushuncha nazariy-metodologik ji-
hatdan asoslab berilgan. Shuningdek, imij-
ning ijtimoiy aspektdagi tahliliga qaratilgan 
muhim tadqiqotlar qatoriga S. V. Bataykina, 
I. N. Grigoryeva, T. V. Klimova, E. B. Pere-
lygina, I. K. Cheremushnikova7 va bosh-

4 Борисов Б. Л. Технологии рекламы и PR: Учеб. пособие. 
М., 2001. – C.383.
5 Константинова В.Г. Феномен имиджа в научных 
исследованиях // Вестник КГУ им. Н.А. Некрасова, 2011. – 
Том 17. – C.222.
6 Почепцов, Г.Г. Имиджелогия / Г.Г. Почепцов. - 6-е изд., 
стер. – М.: СмартБук, 2009. – 575 с ; Панасюк, А.Ю. 
Формирование имиджа: стратегия, психотехнологии, 
психотехники / А.Ю. Панасюк. – 2-е изд., стер. – М: Изд-
во «Омега-Л», 2008. – 265 с; Федоров И.А. Имидж как 
программирование поведения людей  / И.А. Федоров. –
Рязань: Новое время, 1997. – 240 с.
7 Батай кина, СВ. Имидж государственной  службы как 
социальный  конструкт: дис. ... канд. соц. наук: 22.00.08 
/ Светлана Валерьевна Батай кина; Казан, гос. технол. 
ун-т.- Казань, 2009. – 173 с ; Григорьева И.Н. Имиджы 
и симулякры в социально-коммуникативной  среде 
современной  цивилизации: автореф.... канд. филос. наук: 
09.00.11 / Наталья Игоревна Григорьева; Нижегород. гос. 
линг. ун-т. – Н.Новгород, 2010. – 30 с; Климова, Т.В. Имидж 
как технология социального управления: дисс. ... канд. соц. 
наук: 22.00.08 / Татьяна Васильевна Климова; Новосиб. 
гос. академ. эконом, и упр. – Новосибирск, 2002. – 243 с; 
Перелыгина, Е.Б. Имидж как феномен интерсубъектного 
взаимодей ствия: содержание и пути развития: дисс. ... 
докт. псих, наук: 19.00.05, 19.00.13 / Елена Борисовна 
Перелыгина; Рос. акад. гос. службы при Президенте РФ. – 

qalarning dissertatsiya ishlari ham kiradi. 
Mazkur izlanishlarda ushbu fenomenning 
shakllanish mexanizmlari, ijtimoiy funk-
siyalari hamda kommunikativ xususiyatlari 
kompleks tarzda o‘rganilgan.

G‘arb ilmiy adabiyotida “Imij” tushunchasi 
1950–60-yillarda paydo bo‘lgan8. Sovet 
ilmiy adabiyotida esa mazkur fenomenining 
tahlili 1970-yillarda E. N. Kartseva, O. A. 
Feofanov va boshqalarning ilmiy ishlarida 
namoyon bo‘ladi9.

XX asrning o‘rtalarida AQSHda “imij” 
atamasi reklama obrazining alohida bir 
turi sifatida qo‘llanila boshlangan. U 
raqobatning keskinlashuvi sharoitida ishlab 
chiqaruvchilar moslashuvchan marketing 
kom munikatsiyalarini shakllantirishga maj-
bur bo‘lgan bir paytda, tovarning “qadriyatlar 
diapazonini kengaytirish”ga xizmat qiluvchi 
maxsus mexanizm sifatida talqin etilgan. 
Masalan, iqtisodchi K. Boulding o‘zining 
“The Image. Knowledge in Life and Society” 
asarida imijni jamiyat va inson xulq-atvorini 
anglashning muhim kaliti, inson xatti-
harakatlarini modellashtiruvchi kognitiv 
tuzilmaning asosi sifatida talqin etadi. D. 
Burstin esa “The Image, or What Happened 
to the American Dream” nomli asari orqali 
Amerika jamiyatida yuz berayotgan salbiy 
jarayonlar haqida ogohlantirishga uringan10.

М., 2003. – 697 с ; Черемушникова, И.К. Феномен имиджа: 
социально-философский  анализ: дисс. ... канд. филос. наук: 
09.00.11 / Ирина Кабдрахимовна Черемушникова; Волг. 
мед. акад. – Волгоград, 2002. – 138 с.
8 Первая публикация, рассматривающая междисциплинар-
ную природу имиджа, появляется в 1956 г. под авторством 
К. Боулдинга (Boulding К.Е. The image: knowledge in life and 
society. Ann Arbor, MI: University of Michigan Press. 1956. 
–175 p.).
9 Карцева, Е.Н. Массовая культура в США и проблема 
личности / Е.Н. Карцева – М.: Наука, 1974. – 191 с; 
Феофанов, О.А. США: Реклама и общество / О.А. Феофанов 
– М.: Мысль, 1974. – 262 с.
10 Калюжная Е. Г. Имидж: предыстория и культурологическое 
обоснование феномена / Е. Г. Калюжная // Известия 
Уральского государственного университета. Сер. 2, 
Гуманитарные науки. – 2006. – № 47, вып. 12. – С. 45-52.

Rossiyalik tadqiqotchi L. M. Semenova 
imijning xorijda va Rossiyada paydo bo‘li-
shi, shakllanishi va rivojlanishi tarixini 
quyidagi davrlarga ajratadi:

Qadimgi davr (miloddan avvalgi IX–
VII ming yillikdan XVIII asrgacha) 
— bunda imij hali ongli va maqsadli 
faoliyat obyekti sifatida shakllanmagan 
edi. Mazkur fenomen bo‘yicha mavjud 
bilimlar cheklangan, tartibsiz va qarama-
qarshi xususiyatga ega bo‘lgan. Aynan shu 
davrda mehnat va bilish obyekti hali yakdil 
bo‘lmagani uchun asosiy bilish vositasi 
predmetlar bilan amaliy faoliyat xizmat 
qilgan. Natijada siyosatshunoslar imijning 
amaliy ahamiyatini birinchi marta ilmiy 
asosda izohlashga intilishgan.

Tizimlashtirish davri (XVIII asr — XX 
asr o‘rtalari) — imijning alohida jihatlarini 
tizimli o‘rganish jarayonining boshlanishi 
bilan xarakterlanadi. Shu davr mobaynida 
fenomen bo‘yicha bir qator nazariy 
konseptlar va gipotezalar ishlab chiqilgan. 
Amaliyotda ijtimoiy qiyofani shakllantirish 
texnologiyalarini qo‘llash esa uni nazariy 
jihatdan yanada chuqurroq o‘rganish va 
konseptual tizimlashtirishga xizmat qilgan.

Axborot davri (XX asr o‘rtalaridan 
hozirgi kungacha) — imijning to‘liq ilmiy 
tadqiq etilishi, uning nazariy asoslarini 
universallashtirish hamda olingan bilimlarni 
boshqa ilmiy sohalarga tatbiq etish imko-
niyatlari bilan ajralib turgan. Natijada 

mazkur fenomeni nafaqat konseptual, 
balki amaliy jihatdan ham keng qamrovli 
tadqiqot obyekti sifatida shakllangan. Bu 
esa uning jamiyat, siyosat va iqtisodiyotdagi 
ahamiyatini yanada oshirishga xizmat 
qilgan.

Institutsionallashuv davri (2001–2009 
-yillar) — Imijologiyaning nazariy-amaliy 
fan sifatida institutsionallashuvi yuz beradi. 
Imijologiya amaliy fan sifatida talabgir 
bo‘ladi. Rossiyada amaliy tadqiqotlar olib 
boriladi, maxsus adabiyotlar, jumladan, 
subyektiv obraz bo‘yicha birinchi ensi-
klopedik lug‘at chop etiladi. Ushbu soha-
dagi mutaxassislarning professional bir-
lashmalari tashkil etiladi.

Raqamli davr (2010-yildan hozirgi 
kungacha) — Internet sohasining rivojla-
nishi, maqsadli auditoriyaning virtual 
makonda jamlanishi, yangi media va 
raqamli texnologiyalarning paydo bo‘lishi 
imijni onlayn va ofl ayn tarzda, turli mar-
keting kommunikatsiya vositalari orqali 
shakllantirish imkonini yaratadi11.

Axborot asrida imij nafaqat shaxs 
yoki tashkilotning jamoatchilik ongi da-
gi qiyofasini belgilaydi, balki ular ning 
muvaff aqiyati, barqarorligi va raqobat-
bardoshligini ham ta’minlaydi. Shunday 
ekan, zamonaviy sharoitda mazkur feno-

11 Семенова, Л. М. Концепция формирования профес-
сионального имиджа будущего специалиста по связям с 
общественностью [Текст]: автореф. дис. ... д-ра пед. наук / 
Л. М. Семенова. – Челябинск, 2010. – 39 с.

Amerika va G‘arb madaniyatida imij fenomeni quyidagi uch aspektda talqin etilgan:

menni ilmiy asosda shakllantirish va 
boshqarish ijtimoiy-kommunikativ faoliyat-
ning ajralmas qismiga aylanmoqda.

Imij ijtimoiy-madaniy hayot fenomeni sifa-
tida jamoaviy tuzilmalar, shuningdek, shax-
slararo va kasbiy muloqot makonida faol 
qo‘llanilib kelinmoqda. Mazkur tushuncha 
polisemantik xususiyatga ega bo‘lib, uning 
turli talqinlari ilmiy adabiyotlarda aniq va 
yagona ta’rif berish jarayonini murakkab-
lashtirmoqda. Marketing nazariyasi namoy-
andasi F. Kotlerning ta’kidicha, imij — bu 
jamiyat tomonidan kompaniya yoki uning 
mahsulotlari qanday qabul qilinishini angla-
tuvchi tushunchadir12.

Rossiya ilmiy maktabida imij tushuncha-
sining nazariy asoslari turli talqinlarda 
bayon etilgan. Masalan, “kommunika-
tiv xulq-atvor turi”13, “shaxsiy joziba”14, 
mazkur fenomen auditoriyasining ongsiz 

12 Котлер Ф. Основы маркетинга. М., 1990. – С.25.
13 Почепцов Г. Г. Коммуникативные вой ны двадцатого века. 
М., 2000.
14 Шепелъ В. М. Имиджелогия: Секреты личного обаяния. 
2-е изд., перераб. и доп. М., 1997.

qarashlari va tasa vvurlari shular jumlasi-
dandir15. Shu bilan birga, subyektiv obraz 
o‘zaro ta’sir jara yonida shakllanadigan 

subyektning ramziy obrazi sifatida ham 
talqin etilgan16. I. Nefe dova va E. Vlaso-
va mazkur fenomenni shaxsning ichki ke-
chinmalari hamda o‘z-o‘zini anglashiga 
oid tasavvurlarining namoyon bo‘lish 
shakli sifatida talqin etadilar. Bunda 
atrofdagilarning qabul qilish stereotip-

lari ham inobatga olinadi. 
Ularning fi kricha, imij shaxsning mavjud 

kamchiliklarini niqoblab, uning ustun jihat-
larini alohida ta’kidlashi lozim. Ijtimoiy 
qiyofa inson hayot davomida bajaradigan 
emotsional rollar asosida shakllanishi mum-
kin va u ayni paytda shaxs qaysi ijtimoiy 
yoki emotsional rolni bajarayotganiga yoki 
bajarishga intilayotganiga qarab o‘zgarib 
boradi. 

Shu bois imij statik hodisa emas, balki 
ijtimoiy muhit, vaziyat va kommunikativ 
ehtiyojlarga mos ravishda dinamik tarzda 
trans formatsiyalanib turuvchi murakkab ijti-
moiy-psixologik konstrukt hisoblanadi.

Professional imijmeykerlar ligasi prezidenti 
V. M. Shepel mazkur fenomenni quyidagicha 
ta’rifl aydi: “Imij — bu ommaviy axborot 
vositalari, ijtimoiy guruh yoki shaxsning 
o‘z sa’y-harakatlari orqali yaratiladigan 
individual qiyofa yoki ma’naviy-psixologik 
aura bo‘lib, u boshqalarning e’tiborini jalb 
etish maqsadida shakllantiriladi”. Shuning-
dek, olim shaxsiy imijni ham uch xil talqinda 
izohlaydi:

1. Amerika talqini — bu yondashuvda 
ushbu fenomen shaxsning muayyan maq-
sadlarga erishish vositasi sifatida ko‘riladi. 

15 Змановская Е. В. Руководство по управлению личным 
имиджем. СПб., 2005.
16 Перелыгина Е. Б. Психология имиджа: Учеб. пособие. М., 
2002.

Uni shartli ravishda pragmatik yondashuv 
deb atash mumkin. Chunki unda asosiy e’ti-
bor maqsad qo‘yish va natijaga erishishga 
qaratiladi.

2. Yevropa talqini — bunda imij shaxs-
ning o‘ziga e’tiborni jalb etish usuli sifati-
da talqin etiladi. Ushbu yondashuvni per-
sonologik yondashuv deb atash mumkin. 
Chunki markazda shaxs va uning individual 
xususiyatlari turadi.

Rossiya talqini — bu yondashuvda imij 
shaxsning ichki salohiyati va o‘zini ro‘yo-
bga chiqarish jarayonining tashqi ifodasi si-
fatida qaraladi. Ya’ni, ijtimoiy qiyofa ichki 
rivojlanishning tashqi ko‘rinishda namoyon 
bo‘lishini anglatadi. Ushbu yondashuv rivo-
jlantiruvchi yondashuv sifatida baholanadi17.

“Imijologiya fan sifatida shakllanishiga doir 
ayrim masalalar” nomli maqola muallifl ari 
V. Ya. Belobragin va V. V. Belobragin18 to-
mo nidan “imij” atamasiga nisbatan amal-

17 Шепель В.М. Имиджелогия. Как нравиться людям. – М.: 
Народное образование, 2002. – 613 с.
18 Белобрагин В.Я., Белобрагин В.В. Некоторые вопросы 
формирования имиджелогии как науки // Имиджелогия-2004: 
состояние, направления, проблемы. – М.: РИЦ АИМ, 2004. 
– С.32–36. – URL: http://imageology.ru/content/view/21/

ga oshirilgan kontent-tahlil natijalari 
shuni ko‘rsatadiki, mazkur tushunchaning 
aksariyat ta’rifl arida semantik negiz sifatida 
“obraz” (qiyofa, timsol) kategoriyasi ustu-
vor o‘rin egallagan. 

Mazkur yondashuvlardan kelib chiqib, 
muallifl ar “imij” tushunchasini tor ma’nodagi 
biryoqlama talqin doirasida emas, balki ko‘p 
qirrali, funksional va strukturaviy jihatdan 
murakkab bo‘lgan integral ilmiy kategoriya 
sifatida talqin etishni taklif qiladilar. Bunday 
yondashuv imij fenomenini ontologik, 
gnoseologik hamda ijtimoiy-kommunikativ 
jihatlarning o‘zaro uyg‘unligi asosida 
kompleks tarzda o‘rganish imkonini beradi.

Shuningdek, mazkur konseptual qarash 
mazkur fenomenni faqat tashqi ko‘rinish 
yoki maqsadli kommunikativ konstruksiya 
sifatida emas, balki ijtimoiy ongda shakl-
lanuvchi va ijtimoiy tajriba bilan boyib 
boruvchi dinamik tizim sifatida talqin 
etishga zamin yaratadi. Bundan tashqari, 
imijning integral tabiati uning tarkibida 
kognitiv, hissiy, aksiologik hamda xulq-
atvorga ta’sir etuvchi komponentlarning 

Turli tadqiqotchilar ta’rifl arning tizimli tahlili asosida “imij” fenomenining konseptual 
talqinida uchta asosiy yondashuvni ajratib ko‘rsatadilar:

o‘zaro bog‘liqligini nazarda tutadi. Ushbu 
komponentlarning uyg‘unligi esa imijning 
barqarorligi va ta’sirchanligini ta’minlaydi.19 

Imij tadqiqotlarining maqsadlari, fun-
ksiyalari hamda obyektlari o‘zaro juda 
yaqin va o‘xshashdir. Bu holat mantiqan 
asosli, chunki ijtimoiy qiyofa dizayn 
fenomeni sifatida namoyon bo‘ladi hamda 
o‘z maq sadlariga erishishda dizaynning 
vosita va metodlaridan foydalanadi. Ilmiy 
adabiyotlarda mazkur fenomen subyektga 
nisbatan bir necha turlarga ajratiladi. Har bir 

tur o‘ziga xos maqsad, funksiya va vazifalarga 
ega bo‘lib, ularning mazmuni va yo‘nalishi 
subyektning ijtimoiy mavqei, faoliyat sohasi 
va kommunikativ ehti yojlariga bog‘liq holda 
belgilanadi.

Imijning asosiy funksiyalariga quyidagilar 
kiradi: 

- subyektni boshqa subyektlar orasidan 
ajratib ko‘rsatish yoki aksincha, muayyan 
ijtimoiy guruh doirasida birlashtirish; 

19 Aminova D.X. “INTERNET PR”: O‘quv qo‘llanma // «TIB-
BIYOT NASHRIYOTI MATBAA UYI» MCHJ, T., 2025. – 
B.70.

- subyektning tashqi qiyofasini o‘zgartirish 
yoki muayyan maqsadga muvofi q ravishda 
korreksiya qilish; 

- subyektning jamiyatga moslashuvi va 
ijtimoiy muhitda samarali faoliyat yuritishini 
ta’minlash20.

Imijni axborot makonida konstruksiya qi-
lish vositalari sifatida strategiya va takti-
kalar xizmat qiladi. Kommunikativ strate-
giya kommunikativ xulq-atvorning muhim 
elementi bo‘lib, u doimo aniq maq sadga 
yo‘naltiriladi, umumiy muloqot qoidalari-

ga rioya etishni nazarda tutadi hamda turli 
verbal (og‘zaki) va noverbal (imo-isho-
ra, mimika, vizual vositalar va boshqalar) 
instru mentlardan foydalanishni talab qiladi. 
Strategiyaning o‘ziga xos jihati shundaki, u 
avvalgi va keyingi kommunikativ amaliyot-
lar bilan uzviy bog‘liq holda, muloqotning 
umumiy g‘oyasi va maqsadini amalga oshi-
rishga xizmat qiladi.

Strategiya bilan bir qatorda kommunika-

20 Чапаева М.В. Проектирование имиджа: учебное пособие / 
М.В.Чапаева. Екатеринбург: Изд-во Рос. гос. проф.-пед. ун-
та, 2013. 139 с.

Imijning asosiy funktsiyalari:19

tiv taktika ham shakllanadi. Taktika strate-
giyani to‘ldiradi va uning dinamik jihatini 
tashkil etadi. U kommunikatsiya ishtirok-
chisining mavjud xulqiy yo‘nalishlari, usul-
lari, kommunikativ uslublari hamda texnik 
vositalariga tayangan holda amalga oshirila-
di. Kommunikatsiyaning muvaff aqiyati uning 
ishtirokchilarining kommunikativ kompe-
tensiyasiga bog‘liqdir21.

 Imijni shakllantirish jarayonida qo‘llani-
ladigan instrumentlar kommunikativ ta’sir-
ning konseptual va texnologik mexanizm-
larini tashkil etadi. Ular ijtimoiy ongni 
modellashtirish, axborotni selektiv taqdim 
etish hamda auditoriya idrokini boshqarish-
ga qaratilgan tizimli vositalar majmuasidir: 

Pozitsiyalash — obyektni maqsadli ax-
borot makoniga ongli ravishda joylashtirish 
jarayoni bo‘lib, bunda obyektning auditoriya 
uchun dolzarb va qadriyatli bo‘lgan xusu-
siyatlari ajratib ko‘rsatiladi. Pozitsiyalash 
natijasida obyekt muayyan semantik va ak-
siologik maydonda identifi katsiya qilinadi.

Manipulyatsiya — kommunikativ ja-
rayonda e’tiborni bir mazmuniy birlikdan 
boshqasiga ko‘chirish orqali qabul jarayoni-
ni bilvosita boshqarish mexanizmi. Bu usul 
axborot oqimini selektiv tashkil etish hamda 
interpretatsion ustuvorlikni shakllantirishga 
xizmat qiladi.

Afsonalashtirish — imijni shakllantirish-
da arxetipik obrazlar, ijtimoiy stereotiplar va 

21 Виртуальное коммуникативное взаимодей ствие и кон-
струи рование имиджа: коллективная монография / Под ред. 
А.В. Ленец. – Ростов-на-Дону, 2018. – 190 с.

kollektiv tasavvurlardan foydalanish jara-
yonidir. Mazkur yondashuv obyektni jami-
yat ongida mavjud bo‘lgan madaniy kodlar 
bilan uyg‘unlashtirish orqali uning legitim-
ligini va qabul qilinish darajasini oshiradi.

Hissiyotga berilish — axborotni ratsional-
diskursiv shakldan aff ektiv-emosional 
shakl ga transformatsiya qilish jarayonidir. 
Bu mexanizm auditoriyada hissiy rezonans 
uyg‘otish, identifi katsiya va empatiya 
jarayonlarini faollashtirishga qaratilgan.

Format — kommunikativ muhitning 
strukturaviy va texnologik parametrlarini 
ifodalovchi kategoriya bo‘lib, axborotning 
janr, platforma, vizual-nutqiy dizayn ham-
da taqdim etilish shaklini o‘z ichiga oladi. 
Format imijning semantik talqiniga bevosita 
ta’sir ko‘rsatadi.

Verbalizatsiya — mazmunni nutqiy bir-
liklar orqali aniqlashtirish, strukturallashti-
rish va markazlashtirish jarayoni. U kommu-
nikativ chiqishlar jarayonida asosiy g‘oya va 
konseptual urg‘uni auditoriya ongiga aniq 
yetkazishga xizmat qiladi.

Vizuallashuv — axborotni vizual obrazlar, 
ramziy elementlar va ko‘rgazmali modellar 
orqali ifodalash mexanizmi. Ushbu instru-
ment idrok jarayonini intensifi katsiya qiladi, 
axborotning esda qolish ko‘rsatkichini oshi-
radi hamda semantik birliklarning barqaror 
shakllanishini ta’minlaydi.

Jamoatchilik e’tiboriga ta’sir ko‘rsatishda 
nafaqat axborotning o‘zi, balki uni taqdim 
etish vaqti, konteksti hamda ijobiy qabul 

Imijni shakllantirishda qo‘llaniladigan instrumentlar: 

mezonlarini shakllantirish mexanizmlari 
ham muhim ahamiyat kasb etadi. Axborotni 
joriy etishning vaqt omili va interpretatsion 
modeli auditoriya ongida kerakli baholash 
mezonlarini konstruksiya qilishga xizmat 
qiladi22.

Xulosa 

Yuqorida keltirilgan ma’lumotlarni 
umumlashtirib, quyidagilarni ta’kidlash 
maqsadga muvofi q:

Birinchidan, imij nazariyasi zamonaviy ij-
timoiy, psixologik va madaniy tadqiqotlarda 
nisbatan yangi, ammo tez rivojlanayotgan 
ilmiy soha sifatida namoyon bo‘lmoqda. 
Mazkur nazariy tushuncha soha mutaxassis-
lariga imij yaratish jarayoniga intuitsiya aso-
sida emas, balki chuqur ilmiy meto dologiya 
va isbotlangan qonuniyatlar asosida yon-
dashish imkonini beradi.

Ikkinchidan, mazkur fenomen polise-
mantik xususiyatga ega bo‘lib, keng va 
tor ma’nolarda talqin qilingani bir qator 
olimlarning fi kr-mulohazalari asosida da-
lillangan. Keng ma’noda u subyektning ta-
biiy va maxsus shakllantirilgan xususiyat-

lari to‘plami bo‘lsa, tor ma’noda subyektga 
qo‘shimcha ijtimoiy-psixologik va aksi-
ologik qiymat baxsh etuvchi ongli yarati-
lgan obrazdir. Ushbu polisemantik farqlash 
kasbiy faoliyatda muloqot strategiyalarini 
yanada aniqroq nishonga yo‘naltirish va au-
ditoriya bilan ishonchli aloqa o‘rnatishda 
metodologik asos bo‘lib xizmat qiladi.

Uchinchidan, tarixiy rivojlanish nuqtai 
nazaridan imij qadimgi davrdan boshlab ax-
borot asriga qadar uch bosqichda (amaliy, 
tizimlashtirish va axborot bosqichlari) 
shakllangan. Tarixiy tajribani tahlil etish 
zamonaviy raqamli muhitda ushbu tex-
nologiyalarini o‘tmishdagi xatolardan xoli 
ravishda, davrning texnologik va kogni-
tiv talablariga moslab takomillashtirishga 
zamin yaratadi.

To‘rtinchidan, imijning asosiy funksiyalari 
(ajratish, birlashtirish, moslashuv) va uni 
shakllantirishda qo‘llaniladigan strategik in-
strumentlar (pozitsiyalash, manipulyatsiya, 
vizuallashuv va b.) ochib berildi. Mazkur 
texnologik instrumentlar majmuasi ijtimoiy 
boshqaruv jarayonida subyektning barqaror 
mavqeini ta’minlashda va raqobatbardosh 
muhitda ijobiy ijtimoiy fi krni modellashti-

